
پێشنیار دەكرێ نەهێشتنی جیاوازی 
ڕەگەزی وەك وانە لە قوتابخانەكانی  

كوردستان بخوێندرێ

بەردی بناغەی نەهێشتنی جیاكاری لەكوێ دادەنرێ؟
جیاكاری و جیاوازی ڕەگەزی بەتایبەتی لە كۆمەڵگە دواكەوتووەكاندا 
ه������ەردەم هۆكارێكی س������ەرەكی پێش������ێلكردنی مافەكانی مرۆڤ و 
بەكارهێنانی توندوتیژی بەرامبەر بە ئافرەت بووە. لە ئاستی دنیاشدا 
كەم نین ئەو وڵاتانەی كە هەوڵیان داوە مەودای نێوان ئەو جیاوازییانە 
كەم بكەنەوە و ئافرەتان بە مافە زەوتكراوەكانی خۆیان شاد بكەنەوە، لە 
هەرێمی كوردستانیشدا لە لایەن حكومەت و ڕێكخراوە مەدەنییەكانەوە 
هەوڵی ئەوە دراوە كە ئافرەت دەنگ و ڕەنگی خۆی هەبێت، بەڵام گەر 
هەنگاوی جددیش هەڵگیرابێت، ئەوا بەهۆی نەریتەكانی كۆمەڵگە و 
كۆمەڵێك هۆكاری دیكەوە هەنگاوەكە سست و كەم ئەنجام بووە. بۆیە 
لە ئێستادا بۆ نەهێش������تن یان كەمكردنی جیاوازی ڕەگەزی پێشنیار 
دەكرێ خوێندنی جێندەر وەك وانە لە قۆناغەكانی خوێندن )سەرەتایی 
ت������ا زانكۆ( بخرێتە بەرنام������ەی كاری وەزارەتی پ������ەروەردەو وەزارەتی 
خوێندن������ی باڵای كوردس������تان بۆ ئەوەی هەر ل������ە بناغەوە رێزگرتنی 

یەكسانی ڕەگەزی لە كۆمەڵگەدا سەقامگیرو جێگیر بكرێ. 

لێكۆڵینەوەی زانستی و پلان و بەرنامەی پێویستە
نەجیبە مەحموود بەڕێوەبەری گۆڤاری س������ەردەمی ژن، وەك نووسەرو 
میدیاكارێكی دیار س������ەبارەت بە هەمان پرس جەخت لەوە دەكاتەوە كە 
»نەهێشتنی جیاوازی ڕەگەزی هەنگاوی عەمەلی و لێكۆڵینەوەی 
زانس������تی و پلان و بەرنامەی دەوێت، ك������ە دەبێت لە دامودەزگاكانی 
حكومەتەوە دەس������ت پێ بكات، كە دەس������تەیەكی راوێژكاری دروست 
بكرێت لە كەس������انی شارەزا و پسپۆڕ ورێكخراوەكانی ژنان و گەنجان 
و كۆمەڵگ������ەی مەدەنی و وەزارەتە پەیوەندیدارەكان، بۆ جێبەجێكردنی 
ئەو پلانەش دەبێت لە باخچەی ساوایان تا زانكۆكان دەست بكرێت بە 
گۆڕانكارییە ریشەییەكان. بەشێوەیەك كە رەگەزەكان یەكسان بكاتەوە 
لە ئەرك و ماڤدا«. گوتیشی»نەهێشتنی جیاكاری ڕەگەزی پێویستە 
بچێتە سیستمی خوێندنەوە تا وەك زانیاری سوودی لێ وەربگیرێت و 
بەشێوەیەكی زانستی بۆ دەستنیشانكردنی كەموكوڕییەكان لە چەمكە 
كۆمەڵایەتییەكان و چاككردنی بارودۆخی كۆمەڵایەتی و پەروەردەیی 
و رۆش������نبیری و یاسایی كۆمەڵگەی كوردی سوودی لێوەر بگرن«، 

نەهێشتنی جیاوازی ڕەگەزی و خوێندنی جێندەر وەك وانە لە قۆناغەكانی خوێندن 
)سەرەتایی تا زانكۆ( تا چەند پێویستە بخرێتە بەرنامەی كاری وەزراەرتی پەروەردە 
و وەزارەتی خوێندنی باڵای كوردس���تان و چ پێشنیار و رێكارگەلێك بۆ ئەو بوارە 
هەیە؟ بەش���داربووانی ئەم راپۆرتە راوسەرنجی خۆیان لەوبارەیەوە دەخەنەڕوو.

فەرهاد مەلاحەسەن:

هەڵاڵە قازی:

خێزانەكان بێ جورئەت 
بوون لە پێدانی كەمترین 

زانیاری پێویست بە 
نەوەكان بۆ ناسینی خودی 

خۆیان

سەردەمی شیرین تەشی 
دەڕێسێ نەماوە و هێمن 

وتەنی كیژی وریـای چاو 
كراوەی فــێرە زانینم دەوێ 

ئەوەشی بە »تاكەڕێگە« بۆ نەهێشتنی جیاكاری رەگەزی هەژمار 
كرد«.

خوێندنی جێندەر لە قوتابخانەكان ئەنجامی ئەرێنی دەبێت
سەرپەرشتیاری پەروەردەیی تانیا جەمال، رایوایە نەهێشتنی جیاوازی 
رەگەزی كارێكی ئاسان نییەو دەڵێت »كێشە كۆمەڵایەتییەكان شتێك 
نین بە ئاس������انی بنبڕ بكرێن، بەڵام دەكرێ������ت هەوڵی كەمكردنەوەی 
بدەین، بۆ كەمكردنەوەی جیاوازی رەگەزیش دەكرێ خوێندنی بابەتی 
جێندەر لە قوتابخانەكاندا دەس������تپێبكات، كە ئەوە كارێكی ئەرێنییە و 
ئەنجامی باشیش������ی دەبێت، بەڵام بە مەرجێك بە رێگەیەكی زانستی 
بابەتەكان دابڕێژرێن، هەروەها كەس������انی ش������ارەزا ئەو بابەتە بڵێنەوە و 
باوەڕی تەواویان بە یەكس������انی و عەدالەت������ی كۆمەڵایەتی هەبێت، 
چونكە باس������كردن لەو بابەتانە ئەگەر بە لێزانی و باوەڕبوونەوە نەبێت 
ئەوە ئامانجی خۆی ناپێكێ و كێش������ەكان ئاڵۆزت������ر دەكات«. تانیا 
جەمال بە پێویس������تی دەزانێت هاوكات كاری جددی بۆ بەرزكردنەوەی 
ئاس������تی توانا و كارامەیی و ڕۆشنبیری تەواوی ئەو ستافانە بكرێ 
كە لەگەڵ منداڵان و گەنجاندا رۆژانە كۆنتاكتیان هەیە، گوتیش������ی 
»گەر ئەوان لەو رووانەوە بەهێز بكرێن، باشتر دەتوانن تۆیی رێزگرتن 
و خۆشەویستی و یەكس������انی رەگەزی لەدڵی قوتابیاندا بچێنن، بەم 
شێوەیەش منداڵان پەروەردەیەكی دروست و بەهێزیان دەبێت كە لەسەر 
بنەم������ای رێزگرتن لە مافی مرۆڤ بونی������اد دەنرێ، ئەوكات بەبێ 

كێشەو گرفت بنەماكانی جێندەری جێبەجێ دەبێت«.
مامۆستایانی ئایینی پێویستە لەو بوارەوە ڕۆڵی خۆیان بگێڕن

 یوسف حەمەد خۆشناو، وەك پسپۆڕێكی دەروونناس ڕاوسەرنجی خۆی 
لەبارەی خوێندنی وانەی جێندەر لە قوتابخانەكان و كاریگەرییەكانی 

چەند پێشنیارێك بەمجۆرە دەخاتەڕوو:  
یەكەم: گرینگی بدرێت بە پەروەردەی مەدەنی بە جۆرێك قوتابییەكان 
لە سەرەتای قۆناغەكانی خوێندن تێكەڵاو بن و زۆر تیشكیش نەخرێتە 
سەر گرینگیدان بە رەگەزی مێینە بە زەقی چونكە ئەوە خۆی لە خۆیدا 
جیاكارییە.دووەم: گرینگی بدرێت بە پەروەردەكردنی مامۆس������تاكان و 
مامەڵەكردنیان لەگەڵ قوتابییەكان. سێهەم: توێژەرە كۆمەڵایەتییەكان 
لە نێو قوتابخان������ەكان ئەكتیڤ بكرێن و رۆڵیان هەبێت لە پەروەردەی 
كۆمەڵناس������انەی قوتابییەكان.چوارەم: ئەنجامدانی چالاكی وەرزشی 
تێكەڵاو و هەس������ت بە جیاوازی نەكردنی مێینە، ڕۆڵێكی كاریگەری 
لە نزیككردنەوەی هەردوو ڕەگەز هەیە.یوسف حەمەد خۆشناو لەسەر 
ئاستی كۆمەڵگەش بە پێویستی زانی رۆشنبیری زوو بەشوودانی كچ 
بەرپەرچ بدرێتەوە و گوتیش������ی »مامۆستایانی ئایینی پێویستە لەو 
بوارەوە ڕۆڵی خۆیان بگێڕن و خێزانەكانیش بۆ ناردنی كچەكانیان بۆ 

قوتابخانەو تەواوكردنی قۆناغەكانی خوێندن هان بدەن«.
پێویستی بە دامەزرانی ئەكادیمیای تایبەت هەیە

ئاسار كەریم كارگێڕی ناوەندی رێكخراوە دیموكراتییەكانی گەرمیان 
بەش������ی كچان و ژنان، ڕایوایە »پێش هەموو شتێك پێویستە كاری 
جددی بكرێ بۆ هاندانی لێكۆڵین������ەوەو توێژینەوە دەربارەی جێندەر 
وGender و حكومەتی هەرێمی كوردس������تان پلانی لەو بارەیەوە 
هەبێت و كاری زانس������تی لەسەر پەیوەندییەكانی خێزانی و ڕەگەزی 
ل������ە ناوكۆمەڵگەی كوردی بكات. گوتیش������ی »دەبێت س������ەنتەری 
توێژینەوەی تایبەت بە پرسی جێندەر و ژنان لە زانكۆكان دابمەزرێ 
و ئامان������ج و ئەنجام������ی توێژینەوەكانیش بخرێتە ناو پڕۆس������ەكانی 
خوێن������دن و ب������ە بڕیاری سیاس������ی لەپێناو پەرەپێدان������ی رۆڵی ژنان 
پش������تگیری بكرێ«. پێشنیاری ئەوەش������ی كرد كە »ئەكادیمیای 

تایب������ەت دابمەزرێ بۆ هەماهەنگیكردن لەگەڵ وەزارەتی تایبەت بە 
كۆكردنەوەی داتا و ئاماری ورد لە سەر چەندێتی پێشیلكارییەكانی 
مافی مرۆڤ و توندوتیژییەكانی خێزانی بەتایبەت بەرامبەر بە ژنان 
و منداڵان، گوتیشی »چاودێریكردن و پیادەكردنی سیاسەتی رێگر 
بۆ نەهێش������تنی ئەو دیارەدەیە و پراكتیزەكردنی یەكس������انی ڕەگەزی 
پێویستە بخرێتە ناو پڕۆس������ەكانی خوێندن و لە كۆمەڵگەی ئێمەش 

ببێتە ئەمری واقع«.
پێویستە ئاشناكردنی ئەو چەمكە لە خێزانەوە دەستپێبكات

فەرهاد مەلاحەسەن سەرنووس������ەری گۆڤاری )شەقام( سەبارەت بە 
هەمان تەوەر دەڵێت »چەمكەكانی رەگەزناسی و خۆناسینی رەگەزەكان 
لەناو خێزانەكان������ی كۆمەڵگەی ئێمەدا تاڕادەیەكی زۆر غائیبە، ئەو 
غیابەش وایكردووە كە ئاس������تی ناسینی ڕەگەزەكان بۆ یەكتری وەك 
پێویست نەبێ و، جۆرێك لە بەدگومانی لەپەیوەندییەكانیاندا دروست 
ببێ«. گوتیشی »بوونی ئەوجۆرە  وانانە لەناو سیستمی پەروەردەییدا 
تاكی ئێمە لەزۆر گرفت و كێش������ە دەرب������از دەكات، هەمانكات ئەو 
كێش������ە كۆمەڵایەتییانەی كە رۆژانە دەبنە مانشێت و سەرەهەواڵ و 
كۆمەڵگەو سیستمی پێوەی گیرۆدە بووە، وەك جاران نامێنێ، چونكە 
هۆكاری سەرەكی ئەو كێشانە لەوەوە سەرچاوەی گرتووە كە تاكەكان 
نەیانتوانیوە پێناسەكانی نەهێشتنی جیاوازی ڕەگەزی بەباشی بناسن 
و مانا ڕاس������تەقینەكانی چەمكی جێندەریش لە ڕۆژانەی ژیانیاندا 
بەكارببەن. كە ڕەنگە لەمەدا )خێزان( وەك یەكەم بونیادی پەروەردەیی 
)تاك( بەهۆی وابەستەبوون بە عورف و تەقالیدە رابردووەكان جورئەتی 
نەكردووە ل������ەدوای فامكردنی منداڵەكانیان، قۆن������اغ بە قۆناغ ئەو 
چەمكانەیان پێ ئاشنا بكەن، تەنانەت بێ جورئەتیش بوون لە پێدانی 
كەمترین زانیاری پێویست بە نەوەكان بۆ ناسینی خودی خۆیان. بۆیە 
پێویستە ئاشناكردنی ئەو چەمكە سەرەتا لە خێزانەوە دەستپێبكات و 
لە ناوەندە پەروەردەییەكانی������ش درێژەی هەبێ، بۆ ئەوەی كاتێك تاك 
دەچێتە بەر خوێندن باگراوندێكی لە ناس������ینی ئەو چەمكە هەبێت. 
بێگومان بوونی ئ������ەو وانەیە لە سس������تمی پەروەردەییدا هاندەرێكی 
باشە بۆ كەمكردنەوەی دیاردەی توندوتیژی و بە كەمبوونەوەی ئەو 

دیاردەیەش )تاك، خێزان، كۆمەڵگە( بەرەو ئارامی دەڕوات«. 
سەردەمی شیرین تەشی دەرێسێ نەماوە

هەڵالە قازی وەك چالاكوانێكی مەدەنی هێما بۆ ئەوە دەكات كە هەر 
چەمكێك خزمەت بە یەكسانی و ئازادی مرۆڤەكان بكات، پێویستە 
ببێتە وانەو فێری نەوەی دواڕۆژ بكرێ. گوتیشی »لە كۆمەڵگەی 
ئێم������ە تەنانەت ژمارەی پیاوانی بە ئەزم������وون كە بتوانن داهاتووی 
وڵاتیان پێ بس������پێری كەمە، بۆیە ڕۆڵی ژنیش لەو كۆمەڵگەیە زۆر 

دیار و بەرچاو نییە«.
 هەڵال������ە قازی ئەوەش دەخاتەڕوو كە تا ئێس������تا ٤٨ ئافرەت لە دنیا 
خەڵاتی )نۆب�ل(یان لە زانستە جوراوجۆرەكان وەرگرتووەو لە زۆربەی 
وڵاتانی پێ��ش�������كەوتووش بەرپرسیاری گەوری حزبی و حكوومییان 
بەئەستۆ گرتووە، لە بڕیاری سیاسیش رایان وەرگیراوە، بەڵام ئافرەتی 
كورد دەبێت هەوڵی زۆر بدات خۆی بەو ئاس������تە بگەیەنێت، پیاوی 
كوردیش پێویستە هەم خۆی زیاتر پێبگەیەنێت و هەم ئاسانكاری بۆ 
ئافرەتیش بكات كە هاوش������انی بێت و بۆ گۆڕانكاری و پێشكەوتنی 
كۆمەڵگە هەنگاو بنێن. ئەو چالاكوانە گوتیشی »دەورانی ش��یرین 
ت��ەش��������ی دەڕێسێ نەماوەو مامۆس������تا ه��ێمن گوتەنی من ت��ەش��ی 
ڕێس������ێیەكی وەك ش��������یرین وەفائ��ی������م ب�ۆچ��ییە .. كی������ژی وری�ای 

چاوكراوەی ف��ی��رە زانینم دەوێ«.

گۆنا سەعید:

نەجیبە مەحموود:

گەر بنەمای رێزگرتن 
لەمافی مرۆڤ بونیاد بنرێ، 
بێ كێشەوگرفت بنەماكانی 
جێندەریش جێبەجێ دەبن

دەبێت لە باخچەی ساوایان 
تا زانكۆكان كارلەسەر 
ئەوە بكرێ كە ڕەگەزەكان 
لە ئەرك و مافدا یەكسان 
بكرێن

»ماوەی زیاتر لە شەش ساڵە لە هەرێمی كوردستان كاردەكەم، پێشتر 
لە س������لێمانی بووم، دواتر هاتم بۆ هەولێر، سەرەتا لە كۆمپانیایەكی 
تورك������ی بۆ وەبەرهێنان كارم دەكرد، سروش������تی كاركردنی ئێمە وایە 
ناتوانین خانوو بەكرێ بگرین، نە پارەی ئەوەمان هەیە و نە ڕێگەی 
ئەوەش������مان پێدەدەن. منیش لە كۆمپانیا كارم دەكرد و ناچار شەو لە 
ئۆفیس������ی كۆمپانیاكە دەنووستم. بەڵام خاوەن كارەكەم چەند جارێك 
داوای سێكس������ی لێكردم، لەبەرئەوەی رەتمكردەوە پاسپۆرتەكەی لێ 
ش������اردمەوە و دواتر دەری كردم و منیش كەوتمە سەر جادە«. ئەوە 
دەس������تپێكی قس������ەكانی )م،د(( بوو. ئەو ئافرەتێك������ی فلیپینییە و 
بەگوتەی خۆی ئەوەی زۆر ئازاری داوە، ئەوەیە كە لە هەر شوێنێك 
كاری كردووە، داوای سێكس������ی لێكراوە. مێ������ری بە دڵتەنگییەكی 

زۆرەوە بەمجۆرە باسی كێشەكانی خۆی كرد.
كە داواكارییان رەت دەكەینەوە بوختانمان بۆ دەكەن 

 »دوای ئەوەی پاس������پۆرتەكەم نەما، چووم بۆ كۆمپانیایەكی دیكە 
كە دوو برا خاوەنی بوون، ڕۆژان برا بچووكەكە دەهات دەس������تی بۆ 
دەبردم، ش������ەویش برا گەورەكە دەهاتە ژووری نووس������تنم، بەڵام من 
ڕازی نەبووم، ئەوانیش ڕقیان لێ هەڵگرتم و دەریان كردم، ئەمجارە 
چوومە ماڵە ئیسلامییەك كە ژنەكەی لە ماڵ نەبا، پیاوەكە داوای 
سێكسی لێدەكردم، منیش هەڕەشەی ئەوەم لێكرد ئەگەر وازنەهێنێ، 
ب������ە ژنەكەی بڵێم، رۆژێك هاوڕێیەكم هات بۆ لام، ئەمجارە پیاوەكە 
گوتی: مادام خۆت رازی نابیت، هاوڕێكەتم بۆ رازی بكە، دیسان 

ئەوكارەم نەكرد، دواجار ئەو پیاوە بوختانی بۆ هەڵبەستم«. 
كارمەندێكی بەویژدانی ئاسایش فریام كەوت

ئافرەتێكی ئەسیوپی خۆی بە )ب،گ( ناساند، ئەویش نایشارێتەوە 
كە رووبەڕووی چەندین كێش������ەی بۆتەوە، ئەوەش ئاشكرا دەكات كە 
جارێكی������ش دیپۆرت كراوەتەوە، بی دەڵێت »ل������ە كۆمپانیایەك كارم 
دەكرد، س������ێ كەس������یان بەردەوام داوای سێكس������یان لێدەكردم منیش 
هەمووجارێك رەتمدەكردەوە، دواجار بە دزینی 700 دۆلار تاوانباریان 
كردم و لە ئاس������ایش ش������كاتیان لێكردم، كارمەندێكی بە ویژدان كە 
زان������ی ئەوان نییەتیان باش نەب������ووەو درۆ دەكەن، بەرگری لێكردم و 
فریام كەوت و نەیهێش������ت دەستبەسەر بكرێم«.بی داوای پشتیوانی 
و كارئاس������انی زیاتری حكومەت و رێكخراوەكانی مەدەنی دەكات، 
گلەییشی لەوە هەیە »تاوەكو ئێستا رێكخراوێك بوونی نییە داكۆكی 
لە كەس������انی بیانی بكات«، بۆیە بە نیگەرانییەكی زۆرەوە گوتی 

»ئێم������ە لە ماڵی زۆر بەرپرس و ب������ازرگان كارمان كردووە، زۆرجار 
خۆیان شەریف بوون و وەك كچی خۆیان مامەڵەیان لەگەڵ كردووین، 
بەڵام حیمایە و پیاوی خزم و كەس������یان هەمیشە فشاریان بۆ دروست 

كردووین«.
دوای دیپۆرتكردن بە رێگەی قاچاخ هاتمەوە

)ج،س( ئافرەتێك������ی دیكەی فلیپینییە و تەمەنی 26 س������اڵە، بە 
گوت������ەی خۆی جارێك دیپۆرتكراوەت������ەوە و دواتر بەڕێگەی قاچاخ 
هاتۆتەوە كوردستان، ئەویش بەمجۆرە باسی ژیانی خۆی كرد »لە 
ماڵ������ە عەرەبێك كارم دەكرد، ژنەك������ە زۆر رەزیل بوو، نانی پێنەدەدام 
تەنی������ا بەرماوە و ورتكەنان نەبێت، نەیدەهێش������ت دەس������ت لە خواردن 
بدەم، دەیگوت ئێوە پیس������ن، تەنیا ح������ەوش و حەدیقە و بەردەرگەی 
پێ خاوێن دەكردمەوە، ش������ەوێكیان زۆرم برس������ی بوو، لەبرسان خەوم 
لێنەكەوت، چووم سەلاجەم كردەوە، شتێك بخۆم، بەڵام ژنەكە هات و 
پاڵیدام و نەیهێشت دەست بۆ هیچ ببەم، منیش پەرداخێكی شووشەم 
بەدەس������تەوە بوو لەسەریمدا و سەریم ش������كاند، بەو هۆیەوە دیپۆرتیان 

كردمەوە، بەڵام جارێكی دی بە رێگەی قاچاخ هاتمەوە«.
لەگەڵ دراوسێكانمان رێزی یەكتری دەگرین

)م.س( سووسوو كچێكی خەڵكی وڵاتی چینە. وەك خۆی باسیكرد 
چەند س������اڵە لە هەرێمی كوردستان لە هوتێل و نادی و سەنتەرەكانی 
وەرزش������ی كاری ماساج دەكات، ئەویش نایش������ارێتەوە كە لەو چەند 
س������اڵەدا تووشی دەیان كێش������ەی جۆراوجۆر بووەتەوە، بەڵام ئێستا لە 
كارەكەی ڕازییە و لەگەڵ كیژێكی هاوڕێی خۆی خانوویان بە كرێ 
گرتووەو كێش������ەیان نییە، ئەو دەڵێت »سەرەتا كە خانوومان نەبوو، لە 
هوتیل و ئۆفیس و سەنتەر دەماینەوە و پیاوانیش پێشنیاری خراپیان 
دەكرد، تەنانەت سواری تەكس������یش دەبووین داوای سێكسیان دەكرد، 
بەڵام ئێستا خانوومان بە كرێ گرتووەو هیچ كێشەمان نییە، ئێمە رێز 

لە جیران و نەریتی ئەوان دەگرین و ئەوانیش ڕێزی ئێمە دەگرن«.
كاردانەوە نەرێنییەكانی ئافرەتانی بیانی بۆس������ەر كۆمەڵگەی ئێمە 

زۆرە
دی������دەوان قادر وەك چالاكوانێكی كۆمەڵگ������ەی مەدەنی دەڵێت »لە 
كوردستان رۆژانە پێشێلكاری بەرامبەر ئافرەتانی بیانی دەبیندرێت، 
ل������ەڕووی كاری قورس و ئیس������تغلالكردنیان بۆ كاری نەش������یاو و 
رێزنەگرتن لەلایەنی دابونەریت و ئایینیان«. گوتیش������ی »هەڵبەت 
كاردانەوە نەرێینیەكانی ئەوانیش بۆس������ەر كۆمەڵگەی ئێمە كەم نییە 

ئافرەتانی بیانی و كارخواز 
لەهەرێمی كوردستان ئاریشەی 

جۆراوجۆریان هەیە عەمید یادگار ئەنوەر:

ئافرەتێكی فیلیپینی

حاڵەتی دەستدرێژی سێكسی 
هەبووە و ئێستاش چەند 
كێشەیەكی لەوجۆرەمان 
هەیە كە دۆسیەكەیمان 
رەوانەی دادگا كردووە

ئێمە لە ماڵی زۆر بەرپرس 
و بازرگان كارمان كردووە، 

زۆرجار خۆیان شەریف 
بوون و وەك كچی خۆیان 

مامەڵەیان لەگەڵ كردووین، 
بەڵام حیمایە و پیاوی خزم 
و كەسیان هەمیشە فشاریان 

بۆ دروست كردووین

و ناكرێ هەڵوەستەی لەس������ەر بكەبن، كە بەشێكیان بوونەتە مایەی 
لێكترازانی خێزان بەهۆی بوونی پەیوەندی ناتەندروس������ت لەگەڵ ئەو 
ئافرەتانە و دواجار بە جیابوونەوە كۆتایی بە ژن و مێردایەتی هاتووە، 
بەشێكی تریان پەیوەندی بە هەندێ نەریتە لەڕێگەی تێكەڵاوبوونیان 
لەگەڵ ئەندامانی خێزانەكان������دا كاریگەرییان دەبێت و دەبنە مایەی 
كێشە، چونكە لەگەڵ سروشتی كۆمەڵایەتی ئێمە ناگونجێن، وێڕای 
ئەوەی ئەگەری ئەوەش هەیە كە هەڵگری كۆمەڵێك نەخۆشی بن كە 

مەترسییان لێدەكرێت بگوازرێنەوە بۆ تاكەكانی كۆمەڵگە«.
ڕۆژانە داواكاری ئافرەتی كرێكار زیاتر دەبێت

لە دوای ئازادی عێراق و باش������تربوونی رەوشی ئابووری هاووڵاتیان، 
كۆمەڵێ كۆمپانیا هەس������تان بە هێنانی كرێكاری بیانی لە وڵاتانی 
وەك فلیپین و ئەس������یوپیا و ئەندەنوسیا و...تاد، )كۆمپانیای ماڵی 
كورد( یەكێكە لەو كۆمپانییانەی كە ماوەی زیاتر لە ش������ەش س������اڵە 
كرێكاری بیانی دێنێتە كوردس������تان، ئازاد عیزەدین بەڕێوەبەری ئەم 
كۆمپانیای������ە، ئاماژە بەوە دەكات كە مانگانە نزیكەی 10 كرێكاری 
ئافرەت بۆ هەرێمی كوردس������تان دەهێنن، گوتیشی »ڕۆژ لە دوای 
ڕۆژ داواكاری خەڵك لەس������ەر ئەو ئافرەت������ە كرێكارانە زیاتر دەبێت، 
ئێمەش تەعامول لەگەڵ كۆمپانیا و شوێنە گشتییەكان ناكەین،تەنیا 
گرێبەست لەگەڵ خێزان دەكەین، مەرجە لەناو ئەو خێزانەشدا ئافرەت 

هەبێت«.
نیپاڵی و ئەندەنوسییەكان كێشەیان كەمترە

وەك ئەو خاوەن كۆمپانیایە باسیكرد، تەمەنی ئەوانەی دێنە كوردستان 
لە نێوان 19 تا ٤2 ساڵییەو هەریەكێك لەوان گرێبەستیان بۆ ماوەی 
دوو س������اڵە، دوای ئەو دوو س������اڵە دەبێ بۆ وڵاتی خۆی بڕواتەوە، 
هەروەها لە كاتب عەدل بەڵێننامە لەو كەس������ە وەردەگرین، ئەوانەشی 
داوای ئەو ئافرەتانە دەكەن، زیاتر پیرەژن و پیرەمێردی نەخۆش������ن كە 
منداڵەكانیان بەجێیانهێش������توون و ناتوانن خزمەتی خۆیان بكەن، یان 
ب������ۆ كاری ناوماڵ و ئاگاداربوون لە منداڵ داوای ئافرەتی كرێكار 
دەكەن. گوتیش������ی »پێشتر ئەسیوپییەكان كێش������ەیان زۆربوو، پێش 
ئەوەی حكومەت مەنعیان بكات، ئێمە مەنعمان كردن، چونكە ئەوان 
كاری نایاس������اییان دەكرد، بەڵام نیپاڵی و ئەندەنوسییەكان كێشەیان 

كەمترە و ئێستا تەنیا ئەوان دەهێنین«.
ئەوانەی كە بە نایاسایی دێنە كوردستان دیپۆرتیان دەكەینەوە

لەلای خۆیەوە عەمید یادگار ئەنوەر فەرەج بەڕێوەبەری نشینگەی 

بە هەمان  س������ەبارەت  هەولێر، 
پ������رس ب������ۆ گ������وڵان گوتی 
هەرێمی  ئەوەی  »بەحوكمی 
كوردس������تان لەڕووی ئەمن 
هەرێمێكی  ئاسایش������ەوە  و 
خ������اوەن  و  س������ەقامگیرە 
چەندان  و  فڕۆكەخانەی������ن 

كونسوڵگەری  و  س������ەفارەت 
لە كوردس������تان بوونی هەیە، لە سیاس������ەتی كوردس������تاندایە 
ك������ە برەو بە وەبەرهێن������ان و بووژانەوە ب������دات، بۆیە خەڵكی 
بیانیش لە هەرێمی كوردستان دەكەن«، گوتیشی »سەرەتا 
خەڵكانێكی بیانی بەبێ ڤیزە و بەڕێگەی قاچاخ داخیلی 
هەرێم دەبوون، دواتر لەڕێگ������ەی بەرنامەیەكی داڕیژراو 
پلان ب������ۆ هاتنی ئ������ەو بیانیانە داندرا كە دەیانویس������ت 
لێ������رە كاربكەن، لە ئەزموون������ی كاری رابردووی خۆمان 
زۆرمان بینی و كاردانەوەی خراپیش������ی هەبوو، كە ئەو 
ئافرەتانە كڕین و فرۆش������تنیان پێدەكرا، یان لە ماڵەكان 
س������ووكایەتییان پێدەكرا، بەڵام خۆش������بەختانە لە ساڵی 
پارەوە بە هەماهەنگی لەگەڵ وەزارەتی كار بڕیارماندا 
ئەوانەی دێنە ئێرە بۆ كار، ش������وێن و جێگەیان دیاربێت 
و زەمان������ەت كرابێت، ئەو كۆمپانیانەی دەیانهێنن دەبێ 
خۆیان كاری نیش������ینگەی بۆ بك������ەن، ئەوانەش كە بە 
نایاسایی دێنە كوردس������تان، ئێمە دیپۆرتیان دەكەینەوە، 
رۆژانە س������كاڵا هەبووە كە ئەو ئافرەتانە زوڵمیان لێكراوە، 
ئێمە راستەوخۆ رووبەڕووی بنكەی پۆلیسیان دەكەینەوە و 

ئیفادەی تەواویان لێوەردەگرین، لەڕێگەی ئەوانەوە دەدرێتە 
دادگا و دادگاش هەر بڕیارێك بدات، ئێمە پەیڕەوی دەكەین، 
ئەگەر كێش������ەكەش س������ووك بێت لە رێگەی هۆبەی یاسایی 

خۆمان كێشەكەی چارەسەر دەكەین«.
عەمید یادگار ئەوەش������ی خستەڕوو كە »حاڵەتی دەستدرێژی 
سێكسی هەبووە و لە هۆبەی یاسایی دۆسیەمان بۆ كردۆتەوە 
و دۆس������یەكەمان رەوان������ەی دادگا كردووە، ئێس������تاش چەند 
كێشەیەكی لەمجۆرەمان لایە و رەوانەی دادگا كراون هێشتا 

نەگەڕاونەتەوە«.

بە پێچەوانەی ساڵانی پێش رزگاركردنی عێراق و سەردەمی رژێمی بەعسی لەناوچوو 
ك���ە گەنجانی بێكاری كورد ڕوویان لە ش���ارە گەورەكانی عێ���راق و دەرەوەی وڵات 
دەكرد، لەدوای گەشەس���ەندنی باری ئابووری و ڕەخسانی هەلی جۆراوجۆری كار، 
ژمارەیەك���ی زۆر كرێكاری بیانی )هەردوو ڕەگەز( لە وڵاتان���ی دیكەوە بۆ كاركردن 
ڕوویان لە هەرێمی كوردس���تان ك���ردووە، بەتایبەتی خانمانی كرێكار كە لە ڕێگەی 

یە كۆمپانیاكان���ەوە هاتوون، كێش���ە و ئاریش���ەی تایبەت بە خۆیان  هە
و ل���ەم راپۆرتەدا نهێنییەكانی ژیان���ی خۆیان بۆ گوڵان دەدركێنن.

بەبێ ئازادیی 
ئافرەتان 

زەحمەتە بتوانرێت 
كۆمەڵگەیەكی 

دیموكراسی بونیاد 
بنرێت

لەهەر كوێ ئافرەت 
لەكەرتەكانی ئابووری و بازاڕ 

دوورخراوەتەوە و لەئاكامدا 
بەهرەو سەرچاوەكانی 
كۆمەڵگە بەفیڕۆدراوە

د. زیبا میرحوسەینی بۆ گوڵان:

د. زیبا میرحوسینی چالاكوانی بەناوبانگی ئێرانی كە ئێستا لە 
لەندەن نیشتەجێیە، یەكێك لە توێژەرە ناسراوەكانی دنیایە كە چەندین 
توێژینەوەی زانستی ڕۆژهەڵاتی ناوەڕاست و وڵاتانی عەرەبی و 
ئەفریقیا هەیە، لەم وتووێژەیدا لەگەڵ گوڵان، لەسەر ڕۆڵی ئافرەت 
و بەشداری لەبواری سیاسەت و زەمینەسازی بۆ ئازادیی ئافرەت، 
وەڵامی چەند پرسیارێك دەداتەوە.

تی
ڵایە

مە
كۆ

 –
ڵان 

گو

* تاچەن������د ئازادیی ئافرەتان گرنگ و پێویس������تە لە 
پڕۆسەی بونیادی دیموكراسییەت و پێناسەی ئازادیی 

ئافرەتان چۆن دەكەی؟
- پێش هەمووش������تێك هەردوو پرسیارەكەتان پەیوەندییان 
بەیەكەوە هەیە، لەبەرئەوەی بەبێ ئازادیی دیموكراسییەت 
بوونی نابێت و مەبەستم لە ئازادیی رادەربڕین و ئازادیی 
تێكەڵبوونە، هەروەها لەگەڵ یەكس������انی لەبەردەم یاسا، 
ل������ە دیدی منەوە پێناس������ەی ئ������ازادی ئافرەتان بریتیە 
لەوەی كە ئافرەت بتوانێت رێگەچارەی سەرفراز و پاك 
هەڵبژێرێ لە ژیانی������دا، زۆر گرنگە ئافرەت ئازاد بێت 
لەڕووی بژاردنی رێگەچارەی س������ەرفراز، لەلایەنێكی 
دیكەوە یەكس������انی لە دیموكراس������ییەتدا لایەنێكی زۆر 
تێگەیش������تنێكە بۆ  لەبەرئەوەی یەكس������انی  گرنگ������ە 
دادپەروەری، هەربۆیە بەبێ ڕێزگرتن لە مافی یەكسان 
بۆ هەموو هاوڵاتیان هەرگیز ناتوانرێ كۆمەڵگەیەكی 
دیموكراس������یی كارا بونیاد بنرێت، پێویس������تە یەكسانی 
بە لەبەرچاونەگرتنی ڕەگ������ەز و بیروباوەڕ لەبەرامبەر 
هەمووان پیادە بكرێت، هەربۆیەیش پێموایە كە ئەو دوو 
خاڵ������ە پەیوەندییان بەیەكەوە هەی������ە، لایەنێكی دیكەی 
گرنگ كە نابێ لەبیری بكەین، چەمكی پیاوسالارییە، 
مەبەس������تم لە پیاوسالاری دەس������ەڵاتی پیاوە نەك تەنها 
لەڕووی زاڵبوونی بەسەر ئافرەت، بەڵكو دەسەڵاتی پیاو 
لەس������ەر ئافرەتان و هەروەها لەسەر پیاوانیش، هەمیشە 
پەیوەندییەك لەنێوان پیاوس������الاری و دەس������ەڵات هەیە، 
لەبەرئەوەی لە كۆمەڵگەی نادیموكراسی و پیاوسالاری 
هەمیشە لە هەوڵدان بۆ سەركوتكردنی دەنگی خەڵكی 
لاواز، هەروەها س������ەركوتكردنی ئافرەت������ان و گەنجان 
لەگەڵ پیاوانی ب������ێ هێز و بێ توانا، هەربۆیە لەپێناو 
بونیادنانی كۆمەڵگەیەكی دیموكراس������ی ئەوە پێویستە 
دیموكراس������ییەت ئازاد بكرێت لە پیاوسالاری، كەواتە 
بەبێ ئازادی ئافرەتان و كەمینەكان زەحمەتە بتوانرێت 
كۆمەڵگەیەكی دیموكراس������ی بونیاد بنرێت، لە مێژوودا 
ئافرەتان وەك������و گرووپێكی كەمینە مامەڵەیان لەگەڵدا 
كراوە، هەروەها گرنگە یەكسانی لەبەردەم یاسادا هەبێت 
یاس������ا كۆنسێپتێكی  لەبەردەم  یەكس������انی  لەبەرئەوەی 

گرنگی بەهاوڵاتیبوونە.
* بۆچی ڕێژەی بەشداربوونی ئافرەتان لە حكومەت و 
سیاسەت كەمە؟ ئایا بەهۆی ئەوەیە كە ئافرەت توانای 

كەمە، یان ئەوەیە بواریان پێ نەبەخشراوە؟
- هەروەك پێش������تریش ئاماژەم پێكرد پیاوسالاری تەنیا 
پەیوەست نییە بە كۆنتڕۆڵكردنی ئافرەت، بەڵكو پەیوەستە 
بە كۆنتڕۆڵكردنی خەڵك������ی لاواز و ئەو لایەنە پیاوی 
لاوازیش دەگرێتەوە، هەربۆیە پێویستە سەرنج بدەینە ئەو 

خاڵە و لەبیری نەكەین لەڕووی دەسەڵات و لەبەرئەوەی 
ئافرەت بە درێژایی مێژوودا بواری بۆ فەراهەم نەكراوە، 
هەربۆی������ە هەتا ئافرەت ئەگەر لە كایەی سیاسیش������دا 
بوونی هەبێت، ئەوا لە پۆستە باڵاكان و لە دروستكردنی 
بڕیاردا حزووری زۆر كەمە، هەربۆیە هەتا پیاوسالاری 
بوونی هەبێت، ئەوا ئافرەت وەك پێویس������ت دەس������ەڵاتی 
نابێت، ئەمەش هۆكاری مێژوویی لە پش������تەوەیە، بەڵام 
هەمیشە رێگەچارەی پێویست هەیە بۆ ڕاستكردنەوەی 
ئەو لایەنە، لەبەرئەوەی ئەمڕۆ كۆنس������ێپتی یەكسانیی 
بابەتییانە لەئارادا هەیە، هەروەها واتای راس������تەقینەی 
یەكسانی تەنها ئەوەندە ناگەیەنێت كە پیاوان و ئافرەتان 
و هەم������وو هاوڵاتیان رێك وەكو یەك مامەڵەیان لەگەڵدا 
بكرێت، بەڵكو واتای ئەوە دەگەیەنێت كە هەلی یەكسان 
ب������ۆ هەمووان فەراه������ەم بكرێت و هەروەها یەكس������انی 
هەبێ������ت لە بڕیاردان، هەربۆیە پێویس������تە یاس������ادانەران 
جیاكاری پۆزەتیف واتە )سیستمی كۆتا( پەیڕەو بكەن، 
لەپێناوی راس������تكردنەوەی ئەو كەموكورتییە، هەروەك 
پێش������تریش ئاماژەم پێكرد كە ئافرەت ل������ە كۆندا وەكو 
كەمین������ە مامەڵەی لەگەڵدا كراوە، هەرلەبەرئەوەیش������ە 
دەبینین هەندێك لە وڵات������ان كۆتا-یان هەیە كە لایەنی 
كەمەوە رێ������ژەی لە 30%�ی ل������ە ئەندامانی پەرلەمان 
ئافرەتن، بێگومان ئەمەش دیاردەیەكی جیهانییە، بەڵام 
تەنها ئاس������تەكانی جیاوازە لەبەرئ������ەوەی لە هەندێك لە 
كۆمەڵگەكان ڕێژەكەی بەرزترەو لە هەندێك كۆمەڵگەی 
دیكە كەمترە، بەڵام ئەوەی گرنگە ئەوەیە لە س������ەدەی 
بیستەمدا ئافرەت بەرە بەرە چووەتە نێو فەزای گشتی و 
تێكەڵی ژیانی سیاسی بوو، ئەمەش بووە هۆی ئەوەی 
بارەكە بگۆڕێت، بەڵام لەكۆتاییدا دەمەوێ ئەوە بڵێم كە 
ئەم رەوش������ە یەكێكە لە ئاكامەكانی چڕكردنی هەموو 

دەسەڵاتەكان لە دەستی ژمارەیەك پیاوی دیاریكراو .
* كەواتە لەبەرئەوەیە رێژەی ئافرەت وەكو س������ەرۆكی 
رێكخ������راوە ناحكوومییەكان بەرزترە و ل������ە پەرلەمان و 

حكومەت بواریان بۆ فەراهەم نەكراوە؟
- هەڵبەتە ئەوە یەكێكە لەو كێش������ە و گرفتانەی كە لە 
جیهاندا رووبەڕوومان دەبێتەوە، چونكە ئێمە لە سیاسەت 
تێدەگەین و دەزانین كە پیاوان سیاسەتی زبر پیادەدەكەن 
و هەر لەبەر ئەوەیش������ە شەڕ و ناكۆكیی زۆر لە جیهاندا 
هەیە، بەپێی توێژینەوەیەك دەركەوتووە لە هەر شوێنێك 
ئافرەت لە پێگەی درووس������تكردنی بڕیارەكاندا بوونی 
هەبێت ئەوە هەمیش������ە سازشكردن روودەدات و هەمیشە 
كار لەس������ەر بنەمای ئ������اكارەكان دەكرێت و جەخت لەوە 
دەكرێتەوە كە هەمووان بە شێوازێكی یەكسان مامەڵەیان 
لەگەڵ������دا بكرێت، بەڵام هەبوونی ئافرەتان لە ڕێكخراوە 

پێویستە یاسادانەران 
جیاكاری پۆزەتیف واتە 
)سیستمی كۆتا(
پەیڕەو بكەن

پیاوان سیاسەتی زبر 
پیادەدەكەن و هەر لەبەر 
ئەوەیشە شەڕ و ناكۆكیی 
زۆر لە جیهاندا هەیە

بتوانێ������ت لە هەڵبژاردنەكان خ������ۆی كاندید بكات و بە 
ئاستێكی باش������تر مامەڵەی لەگەڵدا بكرێت، هەروەها 
قبووڵكردنی لە فەزای گشتی، هەڵبەتە ئەم لایەنەیش 
پەیوەستە بە كەلتوور، مەسەلەكە تەنها سیاسەت نییە، 
بەڵكو كەلتووری سیاس������ییە، كەلت������ووری جیاكاری و 
گۆشەگیركردنی ڕەگەزی مێینەیە، ئەو تێگەیشتنەی 
كە دەڵێت ئافرەت لاوازەو پێویستی بە پارێزگاری هەیەو 
لەبەرژەوەندی ئافرەتە لەژێر كۆنتڕۆڵی پیاو بمێنێتەوە، 
ئ������ەوە ئایدیۆلۆژیایەكی لەپش������تە ك������ە ئایدیۆلۆژیای 
پیاوس������الارییە، بۆیە پێویستە ئەو لایەنە راستبكرێتەوە، 

ناحكوومییەكان ش������تێكی تازەیە لەبەرئەوەی لەڕووی 
چەندین كۆنتێكستەوە – لایەنی كەمەوە لە جیهانی ئێمە 
– ڕێكخراوی ناحكوومی پێش ساڵانی هەشتاكان بوونی 
نەبووە، ڕێكخراوی ناحكوومی بەشێكە لە كۆمەڵگەی 
مەدەنی و پڕۆس������ەی بەدیموكراتیزەكردنی كۆمەڵگە و 
كاردەكات بۆ گەیاندن������ی دەنگەكان، بێگومان ئافرەتان 
توانایان هەیەو هۆكاری كەمی ڕێژەیان و بەشداربوونیان 
لە حكوم������ەت بۆ ئەوە ناگەڕێتەوە ك������ە توانایان نییە، 
بەڵكو بۆ ئەوە دەگەڕێتەوە كە بەدرێژایی مێژوو بواریان 
بۆ فەراهەم نەكراوە و لەلایەن دەس������ەڵاتەوە رێگەیان پێ 

ئەوە س������تەمكارییە كە دەڵێن پی������او متمانەی بەخۆی 
زۆرە و ئاف������رەت متمانەی بەخۆی نییەو گوایە ئافرەت 
ملكەچ������ە، وەدیهێنانی گۆڕان������كاری كاتێكی زۆری 
دەوێ، زۆریش دەخایەنێ، بەڵام هەرگیز كات درەنگ 
نییە بۆ دەس������تپێكردن، بەش ب������ە حاڵی خۆم هیوایەكی 
زۆرم ب������ە نەوەی ئەم������ڕۆ هەیە، لەبەرئ������ەوەی ئەمڕۆ 
ئافرەت باوەڕی بە خۆی هەیەو خۆی بە ئاستنزم نازانێ 
و ب������اوەڕی نییە بەو ئایدیۆلۆژیای������ەی كە ئافرەت بە 
ئاستنزم دادەنێت، هەربۆیە تەنانەت گەر ئافرەت لە هەر 
پۆستێكیش ببینین ئەوە هیچ گومانێكم نییە لەوەی كە 

نەدراوە بەش������داری لە سیاسەت بكەن، هەربۆیە بەڕای 
من لەپێناوی دامەزراندنی باشترین سیستەمی سیاسی 
لە جیهان پێویس������تە دەنگی ئافرەتان ب������ەرز رابگیرێت 
لەگەڵ دەنگی هەموو گرووپەكانی دیكەی كۆمەڵگە 

كە بە ئاستێكی راستەقینە نوێنەرایەتییان نەكراوە.
* بۆ بەشداربوونی ئافرەت لە پڕۆسەی دروستكردنی 

بریاردا چۆن زەمینەسازی دەكرێت ؟
- رێگەچارەی پەروەردەیەو پێویس������تە لە سیس������تەمی 
یاساییشدا سیس������تمی كۆتا پەیڕەو بكرێت، كە بریتییە 
لە پیادەكردن������ی كۆتا لە پەرلەم������ان بۆئەوەی ئافرەت 

لە هەر شوێنێك ئافرەت 
لە پێگەی درووستكردنی 

بڕیارەكاندا بوونی هەبێت 
ئەوە هەمیشە سازشكردن 

روودەدات

ئەوە ستەمكارییە كە 
دەڵێن پیاو متمانەی 

بەخۆی زۆرە و ئافرەت 
متمانەی بەخۆی نییە

ئەو ئافرەتە زیاتر یان بە قەد هەر پیاوێكی دیكە بەتوانا 
و زیرەك دەبێت لەو پۆس������تەدا. وەدیهێنانی گۆڕانكاری 
لە كەلتووری پیاوس������الاری و ملكەچكردنی ئافرەت و 
نادادپەروەری پڕۆس������ەیەكی زۆر درێژخایەنە و كاتێكی 
زۆری ب������ردووە لە مێژووی مرۆڤایەتیدا، بۆیە دەڵێم ئەم 

پڕۆسەیە كورتخایەن نییە، بەڵكو درێژخایەنە.
* تاچەند بوونی ئافرەتان لە چەندین پۆس������تی جیاواز 
گرنگ������ە بۆ وڵاتان������ی تازەپێگەیش������توو بەتایبەتی لە 

پڕۆسەی پەرەپێدان؟
- دەبینین ئافرەت بوونێكی بەرچاوی هەیە لە كەرتەكانی 
پەروەردەی������ی و چاودێری ل������ە كۆمەڵگەدا و هۆكاری 
ئەوەی������ش بۆ ئ������ەوە دەگەڕێتەوە كە ئاف������رەت لەڕووی 
نەریتیەوە دەستنیشانكراوە بۆ گێڕانی رۆڵی چاودێری، 
لایەنێكی گرنگ هەیە كە بوارەكانی فێمێنیزم و رەگەز 
دیراسەتی دەكەن لەبەرئەوەی جگە لەوەی كە فێمێنیزم 
بزاوێك������ە، هاوكات فێمێنی������زم پڕۆژەیەكی مەعریفییە، 
فێمێنیزم پڕۆژەیەكی ئەبس������تیمۆلۆژییە كە پیش������انمان 
دەدات و فێرمان دەكات كە چۆن ئەو شتانە دەزانین كە 
دەیانزانین و چی دەزانی������ن لەبارەی ئافرەت و هەروەها 
لەبارەی كەلتووری ئافرەتان لەگەڵ كەلتووری پیاوان، 
لەلایەكی دیكەوە فێمێنیزم پێناسەی چەمكی رەگەزمان 
بۆ دەكات و پێمان دەڵێت كە پیاوان و ئافرەتان وەك یەك 
لەدای������ك بوون، گەر لە دوو ج������ۆری جیاوازن، بەڵام لە 
توانادا جیاوازییان نییە، بۆیە ئەگەر بێت و دەس������ەڵات 
بە ئافرەت ببەخشرێت بۆ درووستكردنی بڕیارەكان ئەوە 
بەڕای من دەتوانێت بە باشترین شێوە خزمەت بگەیەنێت، 
لەبەرئ������ەوەی ئافرەت دەزانێت چی باش������ە بۆ خێزان و 
بۆ چی������ن و توێژەكانی كۆمەڵگە، ئەگ������ەر ئێمە وەك 
ئافرەت هەمیشە ملكەچی دەسەڵات بین، ئەوە ئەوكات 
سیستەمی حكومڕانی سەركەوتوو نابێت، هەربۆیە ئێمە 
پێویس������تیمان بە سەربەخۆیی هەیە، هەڵبەتە یەكێك لەو 
هۆكارانەی كە لەپشت كێشە ئابوورییەكانە لە وڵاتانی 
تازەپێگەیش������توو بۆ ئەوە دەگەڕێت������ەوە كە – بەهۆی 
كەلت������وور و ئایین و چەندی������ن لایەنی دیكە – ئافرەت 
ل������ە چەند كەرتێكی دیاریكراوی ب������ازاڕ دوورخراوەتەوە 
و لەئاكامیش������دا بەه������رە و س������ەرچاوەكانی كۆمەڵگە 
بەفی������ڕۆدراوە، هەربۆی������ەش بەش������داربوونی ئافرەت و 
پەرەپێدانی تواناكانیان سوودبەخش������ە بۆ كۆمەڵگە و بۆ 
ئابووری و بۆ ئەو مەبەستەش پێویستە لەسەر حكومەت 
كەش و هەوا و زەمینە بۆ ئافرەت بڕەخسێنێت، بۆئەوەی 
بەشدار بێت و هەروەها تێكەڵی درووستكردنی بڕیارەكان 

بێت.

پڕۆفایل:
د. زیب������ا میرحوس������ینی لە زانك������ۆی تاران 
بەشی كۆمەڵناس������ی خوێندووەو بۆ وەرگرتنی 
بڕوانام������ەی بەرزت������ر چووەت������ە بەریتانیاو لە 
ساڵی 19٨0بڕوانامەی دكتۆرای لە زانكۆی 
ئ������ەوە گەڕاوەتەوە  كەمبریج وەرگرتووە. دوای 
بۆ ئێ������ران بەڵام دواتر دیس������ان ب������ۆ بەریتانیا 
دەگەڕێت������ەوە و لە زانكۆی كەمبریج دەس������تی 
بەكار و توێژینەوەی زانستی كرد. ئەو خاتوونە 
چەندین كتێبی نووسیوە و یەكێك لە دەرهێنەرە 
ناسراوەكانی بواری سینەمایە، هەروەها لەگەڵ 
ناوەڕاس������ت  توێژینەوەی ڕۆژهەڵاتی  ناوەندی 
و ئەفریقیا لە زانكۆی لەندەن وەك پس������پۆڕی 
بەرفراوانكردنی هاوبەش������ی لەگەڵ رێكخراوی 
نەتەوەیەكگرتووەكان كاردەكات. فیلمی )طلاق 
به س������بک ایرانی( واتە تەڵاق بە ش������ێوازی 

ئێرانی، 16 خەڵاتی نێودەوڵەتی وەرگرتووە.

لە كاتی هەر پێشێلكردنێكی مافی تاكەكان ئەركی یاسایە بەشێوەیەكی گشتی و لەڕێگەی 
داواكاری گش���تی بەش���ێوەیەكی تایبەتی ماف بۆ مافخوراو زوڵملێك���راو بگەڕێنێتەوە، 
لە ئێستاش���دا بەهۆی سستی لەجێبەجێكردنی یاس���اكان داوای ئەكتیڤكردنی داواكاری 
گش���تی دەكرێ. بە پێویستیش دەزانرێ داواكاری گشتی بێلایەن بێت و بۆ جێبەجێكردنی 
ئەركەكان���ی نەكەوێتە ژێر كاریگەری و فش���اری هیچ لای���ەن و حزبێك، وەزیری دادی 
حكومەتی هەرێمیش جەخت لەوە دەكاتەوە كە داوكاری گش���تی ڕۆڵی خۆی هەبووەو بە 
ملیۆنەها دۆلاری بۆ حكومەت گەڕاندۆتەوە.

داواكاری گشتی لە وەزارەتی داد جیاكراوەتەوە
وەزیری دادی حكومەتی هەرێمی كوردس������تان )ش������ێروان 
حەی������دەری(، ل������ە لێدوانێكیدا بۆ گوڵان هێم������ای بۆ ئەوە 
كرد كە گەڕانەوە بۆ س������ەر ئەنجومەن������ی دادوەری یەكێكە 
لە داواكارییەكانی داواكاری گش������تی، گوتیش������ی »ئێمە 
بۆ هەمواركردنەوەی یاس������ای وەزارەت پڕۆژەمان پێشكەش 
كردووە، لە پڕۆژەیاس������اكە داواكاری گشتیمان لە وەزارەتی 
داد جیاكردووەتەوە، بۆئەوەی ببەس������ترێتەوە بە ئەنجومەنی 
دادوەری، پڕۆژەیاس������اكەش لەلایەن ئەنجومەنی وەزیرانەوە 
پەس������ەندكراوە و ل������ە پەرلەمانیش خوێندن������ەوەی یەكەمی 

بۆكراوە«.
داواكاری گشتی لە داهاتوودا دەسەڵاتی زیاتر دەبێت

وەزیری دادی حكومەتی هەرێمی كوردستان گوتی »من 
ماوەی یازدە مانگە لەوەزارەتم، تائێس������تا داواكاری گشتی 
نەهاتۆتە لای من، بڵێ دەس������تێوەردان ل������ە كارەكانم كراوە، 
هەموو هەوڵێكیش������مان داوە بۆ ئەوەی دەستێوەردان دروست 
نەبێت، داواكاری گش������تیش ڕۆڵی خۆی 
هەبووەو بە ملیۆنەها دۆلاریش������ی بۆ 

حكومەت گەڕاندۆتەوە«.
حەیدەری جەختی لەوەش كردەوە كە 
گەڕاندن������ەوەی داواكاری گش������تی 
و  دادوەری  ئەنجومەن������ی  بۆس������ەر 
هەمواركردنەوەی یاساكە 
ل������ە  جۆرێ������ك 
بۆ  سەربەخۆیی 
داواكاری گشتی 
م  ه������ە ا ر فە
دەكات، ب������ۆ 
ئەوەی بتوانێ 
ش������ێوازێكی  بە 
ئەركەكان������ی  باش������تر 
راپەڕێنێت. ئەوەشی خستەڕوو كە بەپێی 
ماددەی ٨9 لە دەستووری عێراق كە داواكاری گشتی 
بەشێكە لە دەسەڵاتی دادوەری، لەسەر ئەو بنەمایە یاسای 
هەمواركردن������ەوەی وەزارەتیان بۆ گواس������تنەوەی داواكاری 
گشتی پێشكەشی پەرلەمان كردووە، بەوپێیەی ئەنجومەنی 
دادوەری ل������ە كارەكانیدا س������ەربەخۆیە� ئەگەری ئەوە هەیە 
داواكاری گشتیش لە داهاتوودا دەسەڵاتی زیاتر ببێت«. 

پێویستە ئاس������انكاری بۆ داواكاری گشتی بكرێ و رێگە 
بەدەستوەردانی هیچ لایەنێك نەدرێ

نەبەز جۆڵا وەك ڕۆژنامەنووس و چاودێری سیاس������ی هێما 
بۆ ئەوە دەكات كە لە هەموو وڵاتێكدا بەشێوەیەكی گشتی 
یاسا پارێزەری گیان و ماڵی تاكەكانی كۆمەڵگەیەو دەبێت 
لە كاتی پێشێلكاری لەس������ەر مافەكان یاسا بە شێوەیەكی 
گش������تی و داواكاری گش������تی بە ش������ێوەیەكی تایبەتی لە 
گەڕاندنەوەی ماف بۆ مافخوراو ڕۆڵی بەرچاویان هەبێت. 
»گرفتێكی گەورە ئەوەیە لە هەرێمی كوردستان داواكاری 
گشتی لەگەڵ ئەوەی دەسەڵاتێكی یاسایی باشی پێدراوە، 

ئەكتیڤكردنی داواكاری گشتی وەك 
پێویستیەك بۆ سەروەری یاسا

بەڵام لە جێبەجێ كردندا دەسەڵاتێكی بێهێزی هەیە، هەتاكو 
ئێستاش بڕیارەكانی شەرمی پێوە دیارەو لە چەندین كایەدا 
لاوازی پێوە دیارە«. رەخن������ەی لەوەش گرت كە داواكاری 
گشتی بۆ ئەو بابەتانەی دێتە بەردەستی »بەدواداچوونی 
جددیی نییە«، گوتیشی »كەلتوور و سیاسەتیش بۆ خۆیان 
دەستێكی باڵایان هەبووە لە ئیفلیجكردنی ڕۆڵی داواكاری 
گش������تیدا، ئەو یاس������ایانەی لەپەرلەمانی كوردس������تانیش 
دەردەكرێن زۆر جار جگە لە چەند وش������ەیەك لەسەر كاغەز 
هیچ������ی تر نین و هەندێ جاریش نادادپەروەرانە دەردەچێت، 
ئەگەر نموونەش بێنینەوە لەم دواییانەدا یاسایەك لە پەرلەمان 
دەرچوو لەس������ەر بابەتی فرەژنی كە بەداخەوە ئەو یاس������ایە 
لە خزمەتی چین������ی دەوڵەمەندا بوو، ب������ە زەقی جیاوازی 
چینایەت������ی پێوە دیار بوو، بەو پێیەی هەر پیاوێك دەتوانێت 
ژنی دووەم بهێنێتەوە بەمەرجێك دەبێت چەند دەستكەوتێك بۆ 
ژنی یەكەم دەستەبەر بكات، یان ساتێك ئافرەتێك دەكوژرێ، 
بەبێ ئەوەی داواكاری گشتی فەرمان بە توێكارییەكی ورد 
بۆ لاش������ەی ئافرەتە مردووەكە بكات، بە چەندین بیانووی 
نابەجێ كە گوایە خۆی س������وتاندووە، یان خۆی خنكاندووە، 
تاوانبار و بكوژانی ئەو ئافرەتە لە دەس������ت س������زای یاسایی 
رزگاریان دەبێت نەبەز جوڵا لە بەش������ی كۆتایی قسەكانیدا 
جەخت������ی لەوە كردەوە كە »داواكاری گش������تی بە تەنها لە 
كەموكوڕییەكان������ی جێبەجێكردن������ی یاس������ا بەرپرس نییە و 
دەبێ������ت هەموو پێكەوە هاوكار بن، بەتایبەتی سیاس������یەكان 
و دەس������ەڵاتداران ئاسانكاری بكەن بۆ داواكاری گشتی كە 

ئەركی خۆی جێبەجێ بكات .
داواكاری گشتی بۆی هەیە لە كاتی ئامادە نەبوونی دادوەر 

وەك دادوەری لێكۆڵینەوە لە شوێنی رووداو كاربكات
هەر س������ەبارەت بە ڕۆڵی داواكاری گش������تی و گرفتەكانی 
بەردەمی، سەرۆكی مافپەروەرانی كوردستان لقی كەركووك 
)ئەمجەد س������اڵەیی( گوتی »لە عێراق بە گشتی ڕۆڵی 
داواكاری گشتی لاوازە و پێویستی بە ئەكتیڤكردن هەیە«، 
ئەوەش������ی خس������تەڕوو كە بەپێی م������ادەی 2ی داواكاری 
گشتی، داواكاری گشتی بۆی هەیە داوا تۆمار بكات بۆ 
داواكردنی مافی گشتی ئەگەر كەسیش داوای نەكردبێت، 
وێڕای چاودێری كردنی پش������كنینەكان و كۆكردنەوەی ئەو 
بەڵگانەی كە بۆ لێكۆڵینەوە پێویس������تن، داواكاری گشتی 
بۆی هەیە لە كاتی ئام������ادە نەبوونی دادوەر وەك دادوەری 

لێكۆڵینەوە لە شوێنی رووداو كاربكات. 
لە س������ەر داواكاری گشتییە كە رای خۆی دەربڕی لەپێش 
دەركردن������ی بڕیارەكان، ئەبێت داواكاری گش������تی لە كاتی 
لێكۆڵین������ەوە لە تاوان و كەتن ئام������ادە بێت، هەروەها ئەبێ 
دادوەر هەموو بڕیارەكانی خ������ۆی لە ماوەی 3 رۆژ بخاتە 
بەردەم داواكاری گشتی، بۆ داواكاری گشتی هەیە سەیری 
ئەو س������كاڵایانە بكات ك������ە ئەخرێنە بەر دەس������ت لە لایەن 
هاوڵاتیان������ەوە یان لە لایەنی پەیوەندی������دارەوە هەر لیژنەیەك 
پێكبهێندرێت دەربارەی لێكۆڵینەوە، ئەبێت داواكاری گشتی 
لێ������ی ئاگادار بكرێتەوە، ئەگەر بڕیارەكانی دادوەری بە دڵ 

نەبێ، ئەوە ئەتوانێ پێداچوونەوەی بۆ بكات.

هۆكارەكانی لاوازبوونی ڕۆڵی داواكاری گشتی
لەلای خۆیەوە دادنووس ئارام محەممەد، بەمجۆرە هۆكارەكانی 
لاوازبوون������ی ڕۆڵ������ی داواكاری گش������تی ل������ەم چەن������د خاڵەدا 

خستەڕوو:
1. هەموارنەكردنەوەی یاسای داواكاری گشتی

2. ڕێگریكردنی كارەكانیان لە لایەن حكومەت و دەسەڵاتەوە كە 
ناهێڵێت داواكاری گشتی ڕۆڵی خۆی ببینێت

3. سستی دەس������ەڵاتی دادوەری كە داواكاری گشتیش بەشێكە 
لەو دەسەڵاتە

٤. جیانەكراونەتەوە دەسەڵاتی تەنفیزی، كە زۆرجار ڕێگری لە 
دەسەڵاتی دادوەری دەكات بڕیارەكانی جێبەجێ بكات.

دادنووس ئارام محەممەد كاراكردن������ی پەیمانگەی دادوەری بە 
كارێكی زۆر پێویس������ت ناوبرد بۆ ئەوەی ساڵانە كۆمەڵێك دادوەر 
لەسەر بنەمای لێهاتووی و چاونەترسی پێبگەیەنێ. پێشنیاری 
ئەوەش������ی كرد ڕێگری ل������ە مەكتەبی كۆمەڵایەت������ی حزبەكان 
بگرێت، بۆ ئەوەی دەس������توەردانی كاری یاسایی نەكەن. هەروەها 

جێبەجێكردنی ئەو یاسایانەی كە لەپەرلەمانەوە دەردەچێت.
پارێزەر ئامینە مەحموود، ئاماژە بەوە دەكات كە بەحوكمی ئەوەی 
داواكاری گشتی لە داواكانی )كوشتن، زینا، لێدان و دەستدرێژی 
نامووسی و پێشێلكردنی مافی مرۆڤ( نوێنەری مافخوراوانە، 
پێویستە دەس������ەڵاتی تەواوی پێ بدرێ. گوتیشی »بەگوێرەی 
سیستەمی یاسای لاتینی داواكاری گشتی لوتكەی سێگۆشەی 
دەزگا یاساییەكانە و بەرپرسیارێتی ئەو لەبەردەم سەرۆكی وڵاتە 
نەك وەزیری داد، بەپێی دەستوور داواكاری گشتی دەزگایەكی 
قەزایی چاودێری س������ەربەخۆیە و بودجەی تایبەتی خۆی هەیە، 
كە لەلایەن پەرلەمانەوە پەس������ندكراوە، ئەركی داواكاری گشتی 
پاراستنی سیس������تەمی یاس������ایی هەرێمە بۆ بەرەنگاربوونەوەی 
گەندەڵ������ی ئاب������ووری و ئیداری بەپێی یاس������ا و بەرگریكردن لە 
بەرژەوەندی گش������تی لە چوارچێوەی س������ەروەری یاسا، هەروەها 
كۆكردنەوەی زانیاری لەس������ەر لەس������ەر ئەو كارانەی دەبێتەهۆی 
پێش������ێلكردنی مافی مرۆڤ لە كوردس������تاندا و بەرزكردنەوەی 

پێشنیار بۆ سەرۆكایەتی هەرێم«.
داواكاری گشتی دەتوانێ داوای دادگایی كردنی نهێنی بكات

ئەو پارێزەرە ئەوەشی خس������تەڕوو كە لایەنی داواكار بۆیان هەیە 
بڕیارەكانی داواكاری گشتی لە ماوەی یەك مانگ رەتبكەنەوە، 

جگە لەوەی داواكاری گشتی دەتوانێ 
داوای دادگایی كردنی نهێنی بكات و بۆی هەیە داوابەرزبكاتەوە 
س������ەبارەت بە هەر رووداوێك لە هۆڵ������ی دادگاییكردن رووبدات، 
تەنانەت بۆی هەیە عوزری ئامادەنەبوونی ش������اهید و تاوانباران 
ڕەتبكات������ەوە و دەتوانێ لە هەموو داواكانی باری شارس������تانی 
تایبەت بە ناكامەكان و نادیارەكان و ونبووەكان و ئەو كەس������انەی 
ئەهلییەتی یاساییان نییە. ئامینە مەحموود گوتیشی »سەرەڕای 
ئەو هەموو دەسەڵاتە فراوانە بەڵام تاوەكو ئێستا ڕۆڵی داواكاری 
گشتی بەپێی پێداویس������تی كۆمەڵگە نییە لە كوردستاندا، ئایا 
ڕۆڵەك������ەی لاوازە، یانیش راگەیاندنەكان باس������ی ناكەن، تاوەكو 
خەڵ������ك لە دڵەڕاوكێ رزگاریان بێت و خاترجەم بن، لەس������ەرووی 
هەموو ئەوانەوە پێویس������تە داواكاری گشتی هەموو دەسەڵاتێكی 

خۆی بەكاربهێنێت .«

پارێزەر ئامینە مەحموود:

شێروان حەیدەری:: 

نەبەز جۆڵا:

لەیاسای لاتینیدا داواكاری 
گشتی لوتكەی سێگۆشەی دەزگا 
یاساییەكانە و بەرپرسیارێتی 
ئەو لەبەردەم سەرۆكی وڵاتە 
نەك وەزیری داد

داواكاری گشتی رۆڵی خۆی 
هەبووە و بە ملیۆنەها 
دۆلاریشی بۆ حكومەت 
گەڕاندۆتەوە

داواكاری گشتی دەسەڵاتێكی 
یاسایی باشی پێدراوە، 
بەڵام لە جێبەجێكردندا 
دەسەڵاتێكی بێهێزی هەیە

تی
ڵایە

